
GOUVÈNÈ HOCHUL ANONSE FINISMAN GWO PWOJÈ RENOVASYON INISYATIV 
REVITALIZASYON ANBA LAVIL LA NAN OWEGO  

  
Devlopman pou itilizasyon Miks kreye yon mache vibran nan kè Owego; ofri 

espas komèsyal ak apatman rezidansyèl  
  

Mache Donut and Beer Co. pral ede kreye yon nouvo epòk nan anba lavil Owego 
a  
  

Inisyativ pou Revitalizasyon Anba Lavil la finanse pwojè katalizè kle pou revitalize 
Owego  

  
  

Gouvènè Kathy Hochul te anonse jodi a finisman yon pwojè bilding pou itilizasyon miks 
ki koute 683,700 dola nan kè Owego. Finanse an pati atravè prim Inisyativ 
Revitalizasyon Anba Lavil (Downtown Revitalization Initiative, DRI) 10 milyon dola vil la 
an 2018, renovasyon yon bilding ki vid epi ki te delabre pral pote nouvo lavi nan anba 
lavil la ak yon premye etaj reyamenaje pou kreye yon nouvo konsèp yon mache dinamik 
ak espas rasanbleman anndan/deyò epi kreye lojman nan etaj anwo yo.  
  
"N ap soufle nouvo lavi nan kominote nou yo atravè Inisyativ Revitalizasyon Anba Lavil 
la", Gouvènè Hochul te deklare. "Devlopman sa a pral kreye yon nouvo espas vibran 
pou manm kominote yo viv, achte, ak vizite, sa ki pral inogire yon avni ki pi pwospè pou 
anba lavil Owego a."  
  
"Atravè Inisyativ Revitalizasyon Anba Lavil la ak Konsèy Devlopman Ekonomik Rejyonal 
yo (Regional Economic Development Councils, REDCs), n ap envesti nan anba lavil 
nou yo ak transfòme pwopriyete yo an espas komèsyal ak rezidansyèl vibran pou tout 
kominote a jwi", Gouvènè Adjwen Delgado te deklare. "Mwen te onore pou m selebre 
pwojè sa a ki fèk fini nan Owego jodi a epi pou m kontinye travay sa a pou ankouraje 
envestisman nan kominote nou yo nan tout eta a."  
  
Gouvènè Adjwen Antonio Delgado te asiste seremoni koupe riban pou devlopman ki fini 
jodi a. Dirije pa Empire State Development, pwojè a te resevwa439,000 dola nan 
pwogram DRI Depatman Deta a pou renove anndan ak eksteryè yon bilding ki nan 229 
North Avenue. Restorasyon an te gen ladann rekonsepsyon premye etaj la, nouvo 
sistèm elektrik ak plonbri, nouvo planche, mi ak renove patyo a.  

https://gcc02.safelinks.protection.outlook.com/?url=https%3A%2F%2Fwww.ny.gov%2Fdowntown-revitalization-initiative-round-three%23auburn&data=05%7C02%7CRicardo.Pelaez%40otda.ny.gov%7C31ab8f27edf1484f45ca08dc3890fe79%7Cf46cb8ea79004d108ceb80e8c1c81ee7%7C0%7C0%7C638447442624559951%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=WtREvqkpGryalY9n7qHujLYxXv5OZqB71A6jk1JaUGU%3D&reserved=0
https://gcc02.safelinks.protection.outlook.com/?url=https%3A%2F%2Fwww.ny.gov%2Fdowntown-revitalization-initiative-round-three%23auburn&data=05%7C02%7CRicardo.Pelaez%40otda.ny.gov%7C31ab8f27edf1484f45ca08dc3890fe79%7Cf46cb8ea79004d108ceb80e8c1c81ee7%7C0%7C0%7C638447442624559951%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=WtREvqkpGryalY9n7qHujLYxXv5OZqB71A6jk1JaUGU%3D&reserved=0


  
Etablisman an te sibi yon renovasyon konplè soti nan yon bilding ki te delabre ki te loje 
yon ansyen makèt an yon espas pou itilizasyon miks ki mezie 6,000 pye kare ki kounye 
a seDonut & Beer Co., yon kote modèn ki ofri yon miray byè an sèvis lib, atizana an 
wotasyon, manje lari, ti mache ak espas rasanbleman anndan/deyò. Dezyèm etaj la pral 
ofri 2,500 pye kare pwopriyete rezidansyèl ki gen de apatman. Mèt pwopriyete sa a, Ike 
ak Julie Lovelass, te patisipan aktif nan revitalizasyon Owego a epi yo te fè lòt 
envestisman ki pa DRI nan anba lavil la ki te enkli yon restoran trè popilè ak 
transfòmasyon yon pwopriyete istorik an yon otèl.  
  
Sekretè Eta a, Robert J. Rodriguez, te deklare, "Soti nan espas vid rive nan 
dinamisite, Inisyativ Revitalizasyon Anba Lavil Owego a te transfòme yon bilding vid ki 
deteryore an yon vrè byen kominotè nan kè anba lavil la. Nouvo kote tankou Donut & 
Beer Co. gen yon siyifikasyon odela blòk ak mòtye yo, epi revitalizasyon bilding eritaj sa 
a ak òf komèsyal ak rezidansyèl yo pral kle nan pwosperite Owego. Yon lòt fwa 
ankò, Inisyativ Revitalizasyon Anba Lavil la se kle ki kreye nouvo lavi nan bilding pou 
inogire nouvo epòk pou anba lavil yo atravè New York."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Devlopman ekonomik gen pou wè ak amelyore sant vil nou 
yo nan fason ki fè yo pi atiran pou tout moun. Atravè reyitilizasyon adaptif bilding vid sa 
a, gras an gran pati ak Inisyativ Revitalizasyon Anba Lavil Eta New York la ki gen anpil 
siksè, vilaj istorik Owego te kreye yon espas ki vrèman envantif pou itilizasyon miks ki 
pral sèvi ak eksite rezidan yo ak vizitè yo pou jenerasyon k ap vini yo."  
  
Senatè Eta a, Tom O'Mara, te deklare, "Pwogram Inisyativ Revitalizasyon Anba Lavil 
la ap kontinye fè envèstisman eta enpòtan ak sinifikatif nan kominote lokal yo atravè 
rejyon nou an, enkli nan vilaj Owego. Ouvèti Owego Donut & Beer Co. reprezante yon 
adisyon enteresan epi inik nan vilaj la ak kòm yon destinasyon touristik rejyonal. Nou pa 
ka tann siksè yo nan revitalize ak ranfòse kominote lokal la ak ekonomi an."  
  
Manm Asanble Chris Friend, te deklare, "Felisitasyon Owego Beer and Donuts. Ou te 
kreye yon biznis inik ak inovan ke kliyan yo ak kominote a pral jwi pandan lontan! Mèsi 
paske w pran yon risk ak elaji opòtinite travay ak kuizin pou Southern Tier. Mwen swete 
w anpil ane siksè."  
  
Majistra Owego a, Mike Baratta, te deklare, "Prim fon DRI yo te deklanche 
revitalizasyon Vilaj Owego a. Owego Donuts and Beer se yon bon egzanp pou ogmante 
envestisman piblik ak prive pou kreye travay ak elaji ekonomi lokal la."  
  
Prezidan Lejislati Konte Tioga a, Martha Sauerbrey, te deklare, "Pandan pwosesis 
DRI pou Vilaj Owego a, nou te konsidere pwojè yo epi nou te espere sa pi bon an. 
Owego Donuts and Beer te tounen youn nan pwojè ki pi inovan ak kreyatif mwen te 
janm eksperimante. Anplis de sa, pwofesyonalis ki te kreye ak aplike pwojè sa a te 
egzanplè. Pwodwi a ekselan, konsèp la san limit epi mwen pa ka pi fyè de sa ki te etabli 
nan kominote nou an. Ou pa bezwen di, beyè yo enkwayab."  



  
Pwopriyetè Owego Donut and Beer Co. Ike ak Julie Lovelesste deklare, "Nou kwè ke 

renovasyon pwopriyete sa a pa t ap posib san ankourajman ekonomik Inisyativ 
Revitalizasyon Anba Lavil la. Posibilite pou renovasyon pwopriyete a san asistans nan 
fon sa yo, ta prèske enposib pou rekipere envestisman nan espas la. Li te enpòtan pou 
nou tou de pou sove estrikti sa a, paske li te yon pati enpòtan nan devlopman ekonomik 
vilaj la ak kominote Owego a an jeneral pandan plizyè deseni."  
  
Villaj Owego te resevwa 10 milyon dola nan men Depatman Deta (Department of State, 
DOS) apre li te nomine yon gayan Trazyèm Faz Inisyativ Revitalizasyon Anba Lavil 
(DRI) la pa Konsèy Devlopman Ekonomik Rejyonal Southern Tier la. Pwojè sa a, ki te 
chwazi nan Plan Envestisman Estratejik Owego a, jwe yon wòl kle nan transfòme anba 
lavil la ak sipòte yon ekonomi lokal dinamik.  
  
Vilaj Owego se yon pòtay nan rejyon Finger Lakes, Ithaca ak Watkins Glen. Zòn enterè 
yon km edmi an gen ladan anba lavil istorik la ak yon biznis tranzisyonèl ak zòn 
rezidansyèl sou tou de bò Rivyè Susquehanna. Zòn konpank ak aksesib pou pyeton an 
gen ladan ekipman ki sipòte ak amelyore lavi anba lavil la ak kalite lavi, tankou pak 
minisipal, teyat, ak santye ki konekte ak rivyè a. Avèk kwasans travay iminan ki 
deklannche pa de gwo pwojè "ankraj", Vilaj la pral ogmante fon DRI a pou amelyore lavi 
anba lavil la; amelyore anviwònman ekonomik la pou atire biznis ak travayè kalifye; 
ankouraje aktivite kiltirèl ak amizman ki pral atire rezidan ak vizitè ki gen tout laj ak nivo 
revni; epi kaptire ak elaji fyète kominote solid la nan kalite lavi anba lavil la.  
  
Enfòmasyon Konsènan Inisyativ pou Renovasyon nan Sant Vil la  
Inisyativ Revitalizasyon Anba Lavil la te lanse an 2016 pou akselere epi elaji 
revitalizasyon anba lavil yo ak katye yo nan tout dis rejyon eta a pou sèvi kòm sant 
aktivite epi katalizè pou envestisman. DRI, ke Depatman Eta a avèk asistans Empire 
State Development, Biwo Renouvèlman Kay ak Kominote ak NYSERDA dirije, 
reprezante yon estrateji san parèy ak inovatè "planifye-answit-aji" ki mete ansanm 
planifikasyon estratejik avèk egzekisyon imedyat ak mennen nan anba lavil konpak, 
adapte pou mache ki se engredyan kle nan ede Eta New York rebati ekonomi li apre 
enpak pandemi COVID-19 la, epitou nan reyalize objektif odasye Eta a nan zafè klima 
gras a pwomosyon itilizasyon transpò piblik ak rediksyon depandans sou machin prive.  
  
Nan sis premye ane pwogram nan, eta a te angaje 700 milyon dola nan 69 anba lavil yo 
ki pare pou revitalizasyon epi ki gen potansyèl pou tounen leman ki ap atire 
reyamenajman, biznis, kreyasyon travay ak pi gwo divèsite ekonomik ak lojman ak 
opòtinite. Kominote k ap patisipe yo dezinye pa 10 Konsèy Devlopman Ekonomik 
Rejyonal eta a dapre potansyèl anba lavil la pou transfòmasyon. Yo bay chak kominote 
10 milyon dola pou yo devlope yon plan envestisman estratejik pou anbalavil epi pou 
reyalize pwojè katalizè kle ki fè vizyon kominote a pou revitalizayon avanse epi 
maksimize envestisman siplemantè prive ak piblik yo. Enfòmasyon sou DRI a disponib 
isit la.  

